
 

 

 
პროექტის E-Voice პარტნიორების შეხვედრა: გავერთიანდეთ და მხარი 
დავუჭიროთ ახალგაზრდებს COVID-19 პანდემიის შემდგომ პერიოდში 
 
 
2023 წლის 6-დან 9 სექტემბერის ჩათვლით პროექტის E-Voice (,,ხმა 
ევროპისთვის’’) პარტნიორები და ბენეფიციარები შეიკრიბნენ შიბენიკში 
(ხორვატია) პარტნიორების მეორე ტრანსნაციონალურ შეხვედრაზე. 
შეხვედრაზე განხილულ იქნა პროექტის ფარგლებში განხორციელებული 
სამუშაო. პროექტი  „მოქალაქეთა თანასწორობის, უფლებებისა და 
ღირებულებების (CERV)“ პროგრამის ფარგლებში (CERV) ხორციელდება 7 
ქვეყნის პარტნიორობით: იტალია (Gazzo), რუმინეთი (Mioveni), 
ხორვატია  (Sibenik), ბულგარეთი ესპანეთი (Fondo Andaluz de Municipios para la 
Solidariadad Internacional- FAMSI), ბელგია (Association of Cities and Regions for 
Sustainable Resource Management- ACR+) და  საფრანგეთი (ALDA – The European 
Association for Local Democracy). შეხვედრაში მონაწილეობა მიიღო ექვსი ქვეყნის 
წარმომადგენელმა. შეხვედრაზე ყურადღება  გამახვილდა COVID-19 პანდემიის 
გავლენაზე, ახალგაზრდების ფსიქიკურ ჯანმრთელობაზე, მოეწყო საინტერესო 
ლექციები და ინტერაქტიული ვებინარები. შეხვედრა მიზნად ისახავდა არა 
მხოლოდ პროექტის სამომავლო ნაბიჯების განსაზღვრას, არამედ 
შესაძლებლობა მისცა   პარტნიორებს გაცნობოდნენ COVID-19 პანდემიის 
გავლენას ახალგაზრდების ცხოვრებაზე და განათლებაზე. 
 
შეხვედრა დაიწყო პროფესორ მარკო კოვაჩიჩის, ედვარდ ბერნეისის 
გამოყენებითი მეცნიერებების უნივერსიტეტის მკვლევარის შემეცნებითი 
ლექციით, რომელმაც აღნიშნა, რომ ახალგაზრდებს რთულ პირობებში უწევთ 
ცხოვრება, რაც აისახება მათ ფსიქიკურ ჯანმრთელობაზე. 

https://www.facebook.com/profile.php?id=100089797244623
https://www.comune.gazzo.pd.it/hh/index.php?jvs=0&acc=1
https://www.sibenik.hr/
https://cooperanda.org/explorar/entidadessocias/ver/fondo-andaluz-de-municipios-para-la-solidaridad-internacional-famsi/
https://cooperanda.org/explorar/entidadessocias/ver/fondo-andaluz-de-municipios-para-la-solidaridad-internacional-famsi/
https://www.acrplus.org/en/
https://www.acrplus.org/en/
https://www.alda-europe.eu/
https://www.alda-europe.eu/
https://www.bernays.hr/en
https://www.bernays.hr/en


 

 

 
პარტნიორებს საშუალება ჰქონდათ დაეთვალიერებინათ ულამაზესი ქალაქი 
შებენიკი,  გაცნობოდნენ მის ისტორიასა და  კულტურას. ქალაქი  შებენიკს 
ხშირად მოიხსენიებენ  როგორც  "ქალაქს ახალგაზრდებისთვის": 
ახალგაზრდების მონაწილეობის შესახებ ევროპულ ქარტიაზე დაყრდნობით, 
ხორვატიის ქალაქების ასოციაცია ხორვატიის მობილობის სააგენტოსთან 
ერთად  ყოველწლიურად აცხადებს კონკურსს ქალაქებისთვის. კონკურსში 
გამარჯვებულ ქალაქს გადაეცემა სერტიფიკატი ნომინაციაში  „ქალაქი 
ახალგაზრდებისთვის“.  გამარჯვებული უნდა აკმაყოფილებდეს 
კონკრეტულ  კრიტერიუმებს, რომლებიც  ევროპაში არსებული მოდელების 
ანალიზზეა დაფუძნებული:  სულ 81 კრიტერიუმია, რომლებიც დაყოფილია 8 
თემატურ სფეროდ. ეს სფეროები  ეხება ახალგაზრდების ჩართულობას, 
დემოგრაფიას, ახალგაზრდების დასაქმებას, მობილობას, ჯანმრთელობასა და 
სპორტს, ახალგაზრდულ საქმიანობასა და კულტურას, განათლებასა და 
ინფორმირებას. ამ ნომინაციაში გამარჯვებისთვის აუცილებელია წარმატებით 
განახორციელოთ ახალგაზრდული პოლიტიკა თემატური მიმართულებების 
მინიმუმ 50%-ში. უნდა იყოთ მაგალითი სხვა ქალაქებისთვის, რომელიც 
ზრუნავს თავის ახალგაზრდებზე! 
 

 სამდღიანმა შეხვედრამ პროექტის კონსორციუმს საშუალება მისცა 
ემსჯელათ ინოვაციურ ახალგაზრდულ პოლიტიკასა და ინიციატივებზე 

 
ბოლო დღეს პარტნიორებს საშუალება ჰქონდათ დაეთვალიერებინათ ქალაქი 
შებენიკის  ბიზნეს-ინკუბატორის (Trokut) სივრცე, რომელიც ეხმარება 
თავისუფალ მოღვაწეებს,  დეველოპერებს, სტარტაპებს და სხვა მეწარმეებს 
აიმაღლონ კვალიფიკაცია. მისი ძირითადი მიზანია განათლების 
უზრუნველყოფა, გადამზადება და უფრო კონკრეტულად, ახალგაზრდა 
მეწარმეებისა და IT საზოგადოების გაძლიერება. ეს არის შესანიშნავი საუკეთესო 
პრაქტიკა ახალგაზრდების ბიზნეს იდეების მხარდასაჭერად. 

https://pjp-eu.coe.int/en/web/youth-partnership/recognition-resources/-/asset_publisher/llpkrN7I27by/content/european-charter-on-local-youth-work#:~:text=The%20charter%20is%20a%20common,further%20development%20of%20youth%20work.
https://www.udruga-gradova.hr/
https://www.ampeu.hr/?fbclid=IwAR0PasiITH6l8m6U9GkHubZJfZiO_srmF1mhd267MZutKQkagjBjxqEJI6k
https://www.trokut.eu/en


 

 

 
სამდღიანი შეხვედრების  განმავლობაში პარტნიორებმა გაცვალეს მეთოდები და 
კარგი პრაქტიკა ახალგაზრდების მხარდასაჭერად პანდემიის შემდგომ 
პერიოდში და შეიტყვეს, თუ რა ღონისძიებებია დაგეგმილი ამ კუთხით ქალაქ 
შიბენიკში. შემდეგი შეხვედრა პროექტის ფარგლებში გაიმართება ნოემბერში 
სევილიაში (ესპანეთი). დაელოდეთ  სიახლეებს! 
 

 
 


